
XXX

Reclamante: XXX
Expediente. N2 RSCTG 156/2022/2022

ASUNTO: Resolucion da Comision da Transparencia de Galicia na reclamacion
presentada ao amparo da disposicion adicional quinta da Lei 1/2016, do 18 de
Xaneiro, de transparencia e bo goberno

Vista a reclamacién presentada por XXX, mediante escrito do 26 de agosto de 2022, e
considerando os antecedentes e fundamentos xuridicos que se especifican a continuacidn, a
Comisién da Transparencia na sesion celebrada o dia 25 de outubro de 2022, adopta a
seguinte resolucion:

ANTECEDENTES

Primeiro. XXX presentou, mediante escrito con entrada no rexistro do Valedor do Pobo o 26
de agosto de 2022, unha reclamaciéon ao amparo do disposto na disposicién adicional quinta
da Lei 1/2016, do 18 de xaneiro, de transparencia e bo goberno, contra a Resolucion da
Concelleria de Contratacidn, Patrimonio e Xestion Municipal do 22 de xullo de 2022, pola
que se inadmite a sua solicitude de acceso as resolucidéns sobre permutas de prazas/postos
de traballo entre funcionarios de carreira dese concello con funcionarios de carreira da
mesma Administracién Publica ou de entidades publicas instrumentais dependentes desta,
ditadas dende o ano 2010, tanto concedidas como denegadas.

O reclamante indicaba que se lle denegou a informacidon e que recentemente solicitou a
mesma informacion dos Concellos da Coruia, Santiago de Compostela, Pontevedra, Lugo e
Ourense, asi como as Deputacidns Provinciais galegas, recibindo en todos os casos a
informacidn solicitada en tempo e forma.

O escrito vifia acompaiiado de copia da solicitude presentada e do seu DNI.
Segundo. Con data do 13 de setembro de 2022 déuselle traslado da documentacién
achegada polo reclamante ao Concello de Vigo para que, en cumprimento da normativa de

transparencia, achegase informe e copia completa e ordenada do expediente.

Terceiro. Con data do 21 de setembro de 2022 o Concello de Vigo contesta a peticidon
remitindo o informe e o expediente instruido.

Neste informe, en resumo, indicase que con data do 23 de xufio de 2022 por parte da darea
de RRHH e Formacién emitiuse informe no que se indica que a informacidn solicitada non
responde ao dmbito obxectivo e finalidade da Lei 19/2013, e de conformidade coa Guia de
Procedemento de acceso & Informacién Publica local, editada pola Federacién de Municipios
e Provincias, as solicitudes de informacidén que se formulan acerca de tramites puramente
administrativos non todas son informacién publica, polo que haberd de atenderse a
natureza da solicitude e obxecto para determinar se a mesma se debe tramitar conforme ao
previsto na dita Lei ou non. Considera o informe que en ningln caso responden o concepto
de informacidn publica para os efectos do dereito recofiecido pola Lei 19/2013 as solicitudes
de informacién acerca de como levar a cabo un determinado trdmite administrativo, nin as
consultas sobre o funcionamento habitual da Administracién, nin as relativas a
determinaciéon da normativa que resulta aplicable nun determinado expediente ou
actividade administrativa, nin as que esixen motivacions adicionais sobre actos ditados nin a
formulacidon de queixas ou suxerencias. Considera por tanto que a informacion solicitada
non responde ao dambito obxectivo de aplicacién da Lei de Transparencia, toda vez que
responde solapadamente a unha reiterada solicitude de determinacion da normativa
aplicable ao procedemento de permuta referido, asi como a unha exixencia de motivacién
acorde co interese privado do solicitante, que deberd acudir aos recursos en via
administrativa ou contenciosa legalmente procedentes.

De forma subsidiaria considera que ten caracter abusivo, dada a carga de traballo da Area,
tendo en conta que se solicitan as Resolucions de permuta desde o ano 2010, sendo
necesaria a anonimizacion de todas as resolucions, debendo destinar efectivos a devandita
tarefa.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso & informacion
publica e bo goberno, de caracter basico na sua practica totalidade, establece que contra
toda resoluciéon expresa ou presunta en materia de acceso & informacién, poderd
interpofierse unha reclamacion ante o Consejo de Transparencia y Buen Gobierno, con
caracter potestativo e previa a sua impugnacién en via contencioso-administrativa. Esa
mesma lei, na sua disposicion adicional cuarta, establece que a resolucién da reclamacién
prevista no artigo 24 correspondera, nos supostos de resolucions ditadas polas
Administraciéns das Comunidades auténomas e o seu sector publico, e polas Entidades
Locais comprendidas no seu ambito territorial, ao érgano independente que determinen as
Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso a informacién publica,
podera interpofierse unha reclamacion ante o Valedor do Pobo, correspondendo & Comisién
da Transparencia, de acordo co disposto no artigo 33, a resolucion das devanditas
reclamacions.

A disposicién adicional quinta da lei establece que resolver esas reclamacions
corresponderd, no suposto de resoluciéns ditadas polas entidades locais de Galicia, ao
Valedor do Pobo, ao que se adscribe a Comision da Transparencia, que por tanto é a
competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resoluciéns en materia de acceso 4 informacién, que ten cardcter
potestativo e previo a impugnacion en via contencioso-administrativa, axustaran a sua
tramitacién ao disposto na lexislaciéon de procedemento administrativo comin en materia
de recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
gue sexa o seu formato ou soporte, que consten en poder dalgun dos suxeitos incluidos no
ambito de aplicacién desta lei e que fosen elaborados ou adquiridos en exercicio das suas
funciéns, do mesmo xeito que a definicién contida no artigo 13 da Lei estatal 19/2013 que
ten caracter basico.

O concepto de informacién publica e o dereito de acceso 8 mesma configliranse de forma
ampla tanto na normativa autonémica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso &
informacidn (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e
regular e garantir o dereito de acceso a informacion relativa a aquela actividade (art. 1). No
seu preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accién politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisidns que lles afectan, como se manexan os fondos publicos ou baixo que
criterios actlan as nosas institucions pddese falar do inicio dun proceso no que os poderes

publicos comezan a responder a unha sociedade que é critica, esixente e que demanda
participacién dos poderes publicos.

Pola suia banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacidn das administracidons aconsella a aprobacién
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamaciéns fronte &s
resoluciéns en materia de acceso & informacidn publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucién expresa ou presunta en
materia de acceso a informacidon poderd interpofierse unha reclamacidon con cardcter
potestativo e previo @ sia impugnacién na via contencioso-administrativa.

Esta reclamacién interponerase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os
efectos do silencio administrativo.

Dado que segundo consta no expediente remitido, ao interesado notificduselle a resolucién
con data do 27 de xullo de 2022 e a reclamacién a presentou o interesado o 26 de agosto de
2022, debe admitirse a reclamacién por estar presentada en prazo.

Quinto.- Analise do expediente

O interesado solicitou ao Concello, acceso as resoluciéns sobre permutas de prazas/postos
de traballo entre funcionarios de carreira do concello de Vigo con funcionarios de carreira da
mesma ou outras doutras Administracions Publicas dende o ano 2010, sen incluir as
referentes 4 Policia Local.

Non cabe dubida que unha resolucién ditada por unha Administracién Local, sexa en materia
de persoal ou en calquera outra materia administrativa, entra dentro do concepto de
informacién publica, ao tratarse dun documento elaborado por unha Administracion
sometida 4@ normativa de Transparencia no exercicio das suas funciéns. Sentado o anterior, a
informacidén publica que é solicitada por calquera persoa, unicamente pode limitarse o seu
acceso se concorre e se acredita suficientemente, un limite dos establecidos nos artigos 14 e
15, ou unha causa de inadmision do artigo 18 da Lei 19/2013.

O Concello inadmite a solicitude por considerar que ten por obxecto informacién acerca de
como levar a cabo un determinado tramite administrativo, consultar sobre o funcionamento
habitual da Administracidn, determinar a normativa que resulta aplicable nun determinado
expediente ou actividade administrativa, esixir motivaciéns adicionais sobre actos ditados ou
a formulacién dunha queixa ou suxerencia. Non se pode compartir esta informacion, xa que
nin do tenor literal da solicitude, nin de calquera interpretacion que se poida facer da
mesma, poédese deducir que se estea facendo unha consulta de tipo algun, esixindo
motivacion a unha resolucién ditada ou presentando unha queixa ou suxerencia, sendén un
simple acceso a unha resolucion administrativa.

Non se pode admitir tampouco que a solicitude responde solapadamente ¢ unha reiterada
solicitude de determinacion da normativa aplicable ao procedemento de permuta...nin a
unha exixencia de motivacion acorde co interese privado do solicitante. O artigo 17.3 da Lei
19/2013, establece que a motivaciéon dunha solicitude de acceso a informaciéon non é
obrigatoria, e por si soa non pode ser causa de rexeitamento da solicitude, pero de existir,
pode ser tida en conta cando se dite a resolucidn, especialmente para valorar a concorrencia
dun interese privado ou publico superior que xustifique o acceso. No presente caso, o
solicitante motiva a sua solicitude en dilucidar a normativa aplicable, asi como a politica
levada a cabo pola Area de RRHH e Formacién do concello de Vigo en relacién coas
solicitudes de permutas, é dicir, pretende coflecer como se toma unha decisién publica por
parte do Concello, que é un dos obxectivos da normativa de Transparencia, sen nin no
informe remitido nin na resolucién impugnada se motive a existencia dun interese publico,
que deba ser superior ao interese privado (e lexitimo) do solicitante, expresado na sua
motivacion.

De forma subsidiaria inadmitiuse a solicitude por considerala abusiva, dada a carga de
traballo da Area, que se solicitan Resolucions dende o ano 2010 e que é necesaria a
anonimizacion de todas as resoluciéns, debendo destinar efectivos a devandita tarefa.

A interpretacién ofrecida polo Consejo de Transparencia y Buen Gobierno no seu Criterio
Interpretativo 3/2016 sobre esta causa asocia o caracter abusivo da solicitude co feito de
gue non estea xustificada coa finalidade da Lei. Existen asi, ao seu xuizo, dous elementos
esenciais para a aplicaciéon desta causa de inadmisidén, cando o exercicio do dereito sexa
abusivo cualitativamente, non en sentido cuantitativo, e que o exercicio do dereito poida
considerarse excesivo, é dicir, cando non chegue a conxugarse coa finalidade da Lei. Desta
forma, o Consello estima que unha solicitude pode entenderse abusiva cando poida
considerarse incluida no concepto de abuso de dereito recollido no artigo 7.2 do Cdédigo Civil
(acto ou omision que pola intencién do seu autor, polo seu obxecto ou polas circunstancias
en que se realice exceder manifestamente os limites normais do exercicio dun dereito),
cando de ser atendida, requira un tratamento que obrigase a paralizar o resto da xestion dos
suxeitos obrigados a proporcionar a informacion, impedindo a atencidn xusta e equitativa do

seu traballo e o servizo publico que tefien encomendado, e asi resulte de acordo cunha
ponderacion razoada e baseada en indicadores obxectivos; cando supofia un risco para os
dereitos de terceiros ou cando é contraria as normas, os costumes ou a boa fe. Unha
solicitude, conclie o Consello, considérase xustificada coa finalidade da Lei cando se
fundamenta no interese lexitimo de someter a escrutinio a accidn dos responsables
publicos, cofiecer como se toman as decisions publicas, cofiecer como se manexan os fondos
publicos, cofiecer baixo que criterios actlan as institucions publicas. Consecuentemente,
non estara xustificada cando non poida ser reconducida a ningunha destas finalidades e asi
resulte de acordo cunha ponderacién razoada e baseada en indicadores obxectivos, tefia por
finalidade patente e manifesta obter informacion que careza da consideracidon de
informacién publica de acordo coa definicién que ofrece a propia Lei, ou cando tefia como
obxecto ou posible consecuencia a comision dun ilicito civil ou penal ou unha falta
administrativa.

Débese presumir, xa que nada se manifesta en contra no expediente administrativo, que a
unidade administrativa traballa cunha aplicacion informatica que permite a busca de forma
mais ou menos sinxela, de resolucions de permutas de funcionarios, polo que non se pode
aceptar a consideracién de abusiva polo feito de que se solicite dende o ano 2010, ao non
xustificarse de modo algun que a solicitude, en caso de ser atendida, requira un tratamento
que obrigase a paralizar o resto da xestion dos suxeitos obrigados a proporcionar a
informacién.

Respecto da anonimizacién, debe diferenciarse da anonimizacién da informacién que, por
conter datos de cardcter persoal, debe ser anonimizada ou disociada antes de ser
proporcionada ao interesado (artigo 15 da Lei 19/2013) e que, a pesar de supofier,
implicitamente, un proceso especifico de traballo para proporcionar a informacién, non
poden entenderse como reelaboracion.

De acordo co anterior, ao non considerarse xustificada a causa de inadmision citada no
informe da Subdireccién Xeral, procede a estimacién da reclamacion presentada.

En base aos feitos e fundamentos de dereito anteriormente expresados, a Comisién da
Transparencia,

ACORDA

Primeiro: Estimar a reclamacién presentada por XXX con data do 26 de xullo de 2022,
contra a Resolucion da Concelleria de Contratacion, Patrimonio e Xestion Municipal do 22 de
xullo de 2022, pola que se inadmite a suUa solicitude de acceso as resoluciéns sobre permutas
de prazas/postos de traballo entre funcionarios de carreira dese concello con funcionarios

de carreira da mesma Administracién Publica ou de entidades publicas instrumentais
dependentes desta, ditadas dende o ano 2010, tanto concedidas como denegadas.

Segundo: Instar ao Concello de Vigo a que, no prazo maximo de 10 dias habiles, responda a
peticién de informacién solicitada, respectando os limites dos artigos 14 e 15 da Lei
19/2013, do 9 de decembro, e o artigo 22 da mesma lei, no que fai 4 formalizacion do
acceso.

Terceiro: Instar ao Concello de Vigo a que, no prazo maximo de 15 dias habiles, remita a esta
Comisién da Transparencia copia do envio ao reclamante da informacidn solicitada.

Contra esta resoluciéon que pon fin 4 via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacidon desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela,

Maria Dolores Fernandez Galifo
Presidenta da Comision da Transparencia.



